
TĀ TE AKONGA WHĀRANGI


He Rauemi Aromatawai ā-roto – KUA MŌNEHU
Paerewa Paetae Tikanga ā-Iwi 91726: Te whakaatu māramatanga ki tā te Māori pāhekoheko ki te ao tūroa
Te Kaupapa Ako: Tikanga ā-Iwi 1.1B v1
Te Ingoa o te Rauemi: Rāhui
Whiwhinga: 4
He Aratohu mā te Akonga
Te Horopaki

Ko tā te ngohe nei he aromatawai i tō kaha ki te whakamārama i tētahi tikangaMāori ka pā ki te tangata, ki tētahi mea rānei.

Mā te aromatawai tonu e āta tirotiro ki āu pūkenga, ki te whakamārama i te tikanga me te pānga o taua tikanga ki te tangata mā te whakatinana ki ngā kōrero taunaki.

Tirohia tētahi tikanga nāu i whiriwhiri, nā te kaiako rānei i whiriwhiri. 

Ka mahi ā-rōpū koutou ko ō hoa. Ahakoa ka mahi ā-rōpū, mā te kaiako tonu e tohu mārika ngā mahi mā tēnā, mā tēnā  hei  whakatutuki i tēnei aromatawai.

Ko te nui o te wā kia tutuki ai tēnei aromatawai kei runga tonu i te āhua o te mahinga. 
Hei mahi

1 Kōwhiria tētahi tikanga hei rangahau, ā, mā tō kaiako rānei tētahi e kōwhiri. 

2 Rangahaua ngā momo kōrero huhua e hāngai ana ki te tikanga i kōwhiria,. Tuhia mai ki āu ake kupu, tētahi whakarāpopototanga o taua tikanga.

3 Matapakihia e koutou ko tōrōpū taua tikanga. Whakaaturia tō kaupapa ki tō kaiako kia hāngai tika ōu whakaaro.

Anei tētahi tikanga māori hei tauira , arā, ko te ‘Rāhui’:

· He āhui i tētahi wāhi (moana, ngahere nā tētahi mate)

· He Rāhui ki tētahi mahi (he wāhi kohi, hopu kai, tarei rākau, whatu kākahu)

· He āhui (kaitiaki, kua kino te wai)

4 Tātarihia te ngako o te tikanga kia whakarārangi mai i ngā ariā matua. Hei whakaaro ake:

· He aha tō tikanga māori?

· He aha ngā momo rerekētanga o tō tikanga māori?

· He aha tōna pānga ki te tangata ki tētahi mahi rānei?

· He aha ngā mahi a te tangata e pā ana ki taua tikanga?

· He tauira anō mai i ētahi atu kōrero hei whakaahua  i taua tikanga?

5 Whakamāramahia tō tikanga mā te whakatinana i ētahi kōrero taunaki hoki. Kia rua neke atu ngā kōrero taunaki.

6 Āta wetewetea kia kite ai i te pānga o te tikanga māori ki te tangata. Whakatinanahia mā ētahi kōrero taunaki mai i ngā momo kōrero kua rangahaua. Kia rua neke atu ngā kōrero taunaki.

7 Aromātaihia te pūtake o  te tikanga me ngā pānga ki te papori, pēnei i ngā kaupapa Māori, kaupapa tōrangapū, kōrero tuku iho me te ahurea.

8 Āta whakaraupapahia āu kōrero, hei tauira, he whakarāpopotonga o te kōrero, ngā ariā matua kua whakamāramahia, ka aromātai me ngā kōrero taunaki.

Kei a koe tonu te whakatau mō ngā rauemi ka whakamahia i tēnei aromatawai, arā, he whakaaturanga ataata, he rorohiko, he pouaka whakaāta, he pakiwaitara, arā noa atu. 

Ka aromatawaitia tō kaha kia hāngai ai āu kōrero  ki ngā kōrero taunaki

Whakamahia ngā tatauranga, ngā momo pakiwaitara, ngā kōrero o nehe me ngā kōrero  o nāianei.

Taunakitanga: Tikanga ā-Iwi 91726 Rāhui

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Kua whakamāramahia e te ākonga he tikanga e whakarārangi mai ana i ētahi ariā matua e pā ana ki te tangata, pēnei i te whenua, kai, mahi.
Kua whakaahuahia e te ākonga ngā pānga o te tikanga 
Hei tauira:

Kitenga.

“He nui ngā momo Rāhui. Ko te Rāhui ka whakamāramahia ko tērā o te matenga o te tohorā ki te takutai o Paraparaumu i te marama o Kohitātea, 2013. 
Conclusion

Kaupapa: Nā te aha i rāhuitia ai te takutai moana o Paraparaumu?

I aukatia te takutai nā te mea i mate te tohorā.


	Kua whakamāramahia e te ākonga he tikanga e whakarārangi mai ana i ētahi ariā matua e pā ana ki te tangata, pēnei i te whenua, kai, mahi 
Kua whakaahuahia, kua wetewetea ngā pānga o tētahi tikanga Māori. 
He tuhinga hei whakaatu i te tikanga me ētahi atu puna kōrero.
Hei tauira:

Kitenga.

“He nui ngā momo Rāhui. Ko te taku kaupapa ka whakamāramahia ko tērā o te matenga o te tohorā ki te takutai o Paraparaumu i te marama o Kohitātea, 2013. 
I haere atu te iwi me ētahi atu tāngata ki te takutai ki te mātakitaki, ki te tautoko i ngā mahi a Te Papa Atawhai.
Conclusion

“Kaupapa: Nā te aha i rāhuitia ai te takutai moana o Paraparaumu?

Ka mate ana tētahi mea i tētahi wāhi, kohi kai, wāhi kaukau pēnei i te tohorā he tika anō kia aukati, kia tuku karakia kia rāhuitia ai mō tētahi wā, hei tangi.

He wāhi kai anō tērā wāhi, he tika kia whakawātea tērā wāhi mō tētahi wā.


	Kua whakamāramahia e te ākonga he tikanga e whakarārangi mai ana i ētahi ariā matua e pā ana ki te tangata, pēnei i te whenua, kai, mahi.
Kua whakaahuahia, kua wetewetea, kua aromātaia e te ākonga ngā pānga o tētahi tikanga Māori. Ko tā te aromātai he whakamārama i te pūtake o te tikanga me ōna pānga ki te hapori, pēnei i ngā kaupapa Māori, kaupapa tōrangapū, kōrero tuku iho me te ahurea. 
Kua tautokotia e te ākonga āna whakamārama ki ngā kōrero taunaki mai i te tikanga me ētahi atu puna kōrero.
Hei tauira:

Kitenga.

“He nui ngā momo Rāhui. Ko te taku kauhau ka whakamāramahia ko tērā o te matenga o te tohorā ki te takutai o Paraparaumu i te marama o Kohitātea, 2013. 
He nui ngā tāngata i tae atu. Ka tino ohorere ngā tāngata i te motua o te iwi kāinga i te kauae o te tohorā.
Conclusion

“Kaupapa: Nā te aha i rāhuitia ai te takutai moana o Paraparaumu?

E kī ana ka mate ana tētahi mea pēnei i te tohorā, ka whakawātea tērā wāhi i te kohi kai, te kaukau mō tētahi wā kei runga tonu i te tohunga te roanga o te Rāhui. 

I motua e te iwi kāinga te kauae o te tohorā ka whakahoki atu ki tō rātau marae ki reira horoi ai. E kī ana mā te iwi tērā e noho hei kaitiaki ki te taonga kōiwi. He tikanga tēnei nō te iwi o Ngāti Toa, ā, i whakaae hoki a Te Papa Atawhai ahakoa i te riri ngā kaimātaki ki tā rātau mahi. Ehara i te mahi e mōhio whānuitia te motua, te tango i tetahi wāhanga o te mohoao. Nā te kuare o te hunga mātaki i riri ki te mahi rāhui, kaitiakitanga a te haukāinga.

